
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩৬
হেমচন্দ্র-গ্রন্থাবলী





বলিতে বলিতে আশা চলে আগে
পশ্চাতে পশ্চাতে যাই,

সে অঞ্চল মাঝে আসি এক স্থানে
চকিত অন্তরে চাই।

দেখি সেইখানে প্রাণী কত জন
ভ্রমিছে প্রমত্তভাব;

দামিনীর ছটা মুখেতে যেমন
নিত্য হয় আবির্ভাব;

করেতে উলঙ্গ করাল কৃপাণ
ঝকিছে তড়িদুবৎ;

নক্ষত্র-পতন- বেগেতে তাহারা
ছুটি ভ্রমে সর্ব্বপথ;

কেহ অশ্ব’পরে করি সিংহনাদ
ঝড়গতি সদা ফিরে,

যেন অভিলাষ গগনমণ্ডল
আকর্ষণ করি চিরে;

কেহ চলে দম্ভে উন্মত্ত কুঞ্জরে
ক্ষিতি কাঁপে টল টল,

বৃংহতি-নিৰ্ঘোষ ছাড়িয়া কর্কশ
চলে দর্পে মদকল;

কেহ মত্তমতি ধায় পদব্রজে
তরঙ্গ যে ভাবে ধায়,

তুলি দীপ্ত অসি ঘন, শূন্যপথে,
বজ্রধ্বনি নাসিকায়;

হেন মত্তভাব প্রাণী সে সকল
ভ্রমে নিত্য সেই স্থানে,

পদতলে দলি ক্ষুব্ধ ধরাতল
গগনে কটাক্ষ হানে;

নিরখি সেখানে কাচ-বিনির্ম্মিত
কত চারু অট্টালিকা—

